
Txhua Yam Rau Cov Me Nyuam (All 
in for Kids): Lub Khoos Kas rau Cov 
Me Nyuam Yug Kiag Los txog Hnub 
Nyoog 3 Xyoos yog ib tsab ntawv 
xov xwm uas pab kom koj thiab koj 
tsev neeg tau txais kev ceeb toom 
qhia txog Lub Khoos Kas rau Cov 
Me Nyuam Yug Kiag Los txog Hnub 
Nyoog 3 Xyoos. Tsab ntawv xov 
xwm no yog luam tawm los ntawm 
Wisconsin Department of Health 
Services (DHS). 

Cov ntaub ntawv uas tau muab hauv tsab ntawv tshaj xov 
xwm no raug nthuav tawm raws li U.S. Department of 
Education, Individuals with Disabilities Education Act (IDEA), 
thiab Part C Cov Kev Cai Lub Khoos Kas Muab Kev Pab Cuam 
Thaum Ntxov rau Cov Me Nyuam Mos thiab Cov Me Nyuam 
Yaus muaj Kev Xiam Oob Qhab. 

Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos 
xav tau koj tsev neeg hauv kev coj ua! Tsab ntawv xov xwm Txhua Yam Rau 
Cov Me Nyuam (All in for Kids) yog muab rau cov tsev neeg. Peb xav nthuav 
koj cov duab thiab tej kev paub kev pom dhau los rau lwm tus neeg nyeem 
kom lom zem. Yam twg koj tuaj yeem faib qhia? Tej yam xws li: 

•  Kev sib cuag zoo nrog Lub Khoos Kas rau Cov Me Nyuam Yug Kiag 
Los txog Hnub Nyoog 3 Xyoos. 

•  Ib qho piv txwv txog tias seb Lub Khoos Kas Rau Cov Me Nyuam  
Txij Thaum Yug Txog 3 Xyoos (Birth to 3 Program) tau pab koj tsev 
neeg los sis tus me nyuam li cas lawm. 

•  Ib daim duab los sis zaj dab neeg txog txoj hauj lwm sab nraud los  
sis yam dej num nrog koj tus me nyuam. 

•  Ib daim duab txog tej duab kos los sis lwm yam uas koj tus me nyuam 
tau ua. 

Muab koj tsev neeg zaj dab neeg los sis daim duab xa email mus rau dhsbirthto3@ 
dhs.wisconsin.gov uas yog sau lo “All in for Kids” ua ke rau hauv kab npe. 

https://www.dhs.wisconsin.gov/birthto3/index.htm
mailto:dhsbirthto3%40dhs.wisconsin.gov?subject=All%20in%20for%20Kids
mailto:dhsbirthto3%40dhs.wisconsin.gov?subject=All%20in%20for%20Kids

Cov ntaub ntawv uas tau muab hauv tsab ntawv 
tshaj xov xwm no raug nthuav tawm raws li 
U.S. Department of Education, Individuals with 
Disabilities Education Act (IDEA), thiab Part C Cov 
Kev Cai Lub Khoos Kas Muab Kev Pab Cuam Thaum 
Ntxov rau Cov Me Nyuam Mos thiab Cov Me Nyuam 
Yaus muaj Kev Xiam Oob Qhab. 

Cov ntaub ntawv uas tau muab hauv tsab ntawv 
tshaj xov xwm no raug nthuav tawm raws li 
U.S. Department of Education, Individuals with 
Disabilities Education Act (IDEA), thiab Part C Cov 
Kev Cai Lub Khoos Kas Muab Kev Pab Cuam Thaum 
Ntxov rau Cov Me Nyuam Mos thiab Cov Me Nyuam 
Yaus muaj Kev Xiam Oob Qhab. 

Koj kuj tseem puav leej tuaj yeem xa cov tswv yim rau cov dab neeg uas koj xav 
pom hauv tsab ntawv xov xwm tau tib si thiab. Peb zoo siab txais tos koj lub tswv 
yim thiab cov lus pom! 

Nyob nrog kev ntseeg siab rau koj tus me nyuam txoj 
kev teem sij hawm txhaj tshuaj tiv thaiv kab mob 
Tej zaum koj tau pom xov xwm los sis cov npe xov xwm tsis ntev los no hais txog cov 
tshuaj tiv thaiv kab mob uas ua rau tsis meej pem. Peb xav kom cov tsev neeg hauv 
Wisconsin paub tias: lub sij hawm teev tseg kev txhaj tshuaj uas tau pom zoo (dhs. 
wi.gov/immunization/index.htm) rau cov me nyuam yaus uas tsis tau hloov pauv. 

Wisconsin DHS tseem txhawb nqa cov sij hawm txhaj tshuaj tiv thaiv kab mob rau cov 
me nyuam yaus thiab cov hluas uas tau muab tshaj tawm los ntawm American Academy 
of Pediatrics thiab American Academy of Family Physicians. Cov lus pom zoo no yog raws 
li kev tshuaj xyuas cov pov thawj tshawb fawb kom zoo thiab ua mus tsis tu ncua. 

Rau cov tsev neeg uas siv Medicaid, Wisconsin Medicaid tseem them tus nqi rau 
txhua yam tshuaj tiv thaiv kab mob rau me nyuam yaus uas tau pom zoo, yam tsis 
tas koj yuav tsum tau them dab tsi. Rau cov tsev neeg uas tsis tau sau npe rau 
Medicaid, koj tus kws kho mob los sis chaw muag tshuaj tuaj yeem pab koj kom 
nkag siab txog kev them nqi kho mob los ntawm cov tuam txhab tuav pov hwm 
ntiag tug los sis lwm lub khoos kas pab cuam, (dhs.wi.gov/immunization/vaccine-
programs.htm) xws li Cov Tshuaj Txhaj Tiv Thaiv Kab Mob Rau Me Nyuam Yaus. 

Yog koj muaj lus nug txog lub sij hawm teem txhaj tshuaj tiv thaiv kab mob, qhov 
chaw zoo tshaj plaws los pib nug yog tus kws kho mob uas saib xyuas koj tus me 
nyuam txoj kev noj qab haus huv. Lawv tuaj yeem piav qhia rau koj txog yam uas 
raug pom zoo thiab vim li cas thiaj li pom zoo li ntawd. 

Kev Tshawb Nrhiav Me Nyuam (Child Find): Pab txhua 
tus me nyuam kom tau txais kev txhawb nqa uas lawv 
xav tau 
Kev Tshawb Nrhiav Me Nyuam (Child Find) yog dab tsi? 
Kev Tshawb Nrhiav Me Nyuam (Child Find) yog txoj hauj lwm uas lub xeev 
Wisconsin ua tsis tu ncua txhawm rau nrhiav thiab txuas cov me nyuam mos thiab 
cov me nyuam yaus uas muaj teeb meem loj hlob qeeb los sis muaj kev xiam oob 
qhab mus rau cov kev pab cuam thaum ntxov (early intervention services) kom sai 
li sai tau. Nws suav nrog kev txhawb kom muaj kev paub txog kev pab cuam thaum 
ntxov, kev tshuaj xyuas thiab ntsuas cov me nyuam, nrog rau kev pab cov tsev neeg 
kom tau txais cov kev pab cuam. 

Ob lub xeev thiab lub nroog cov Khoos Kas Pab Cuam Txij Thaum Yug txog 3 xyoos 
yog yam yuav tsum ua txhawm rau cov hauj lwm hauv kev tshawb nrhiav me nyuam 
(child find). Txhawm rau ua qhov no, peb siv qhov uas hu ua ib lub chaw koom tes 
nrog xa neeg mus rau lwm qhov chaw uas muaj ntaub ntawv qhia meej. 

Lub chaw koom tes nrog xa neeg mus rau lwm qhov chaw uas muaj 
ntaub ntawv qhia meej yog dab tsi? 
Lub chaw koom tes nrog xa neeg mus rau lwm qhov chaw uas muaj ntaub ntawv qhia 
meej yog ib pab pawg neeg koom tes hauv zej zog uas ua hauj lwm ua ke los pab cov 
me nyuam yaus thiab lawv tsev neeg. Cov chaw koom tes nrog no suav nrog cov kws 
tshaj lij hauv kev saib xyuas kev noj qab haus huv, qhov kev pab cuam Early Head 
Start, cov chaw thiab cov neeg muab kev pab cuam saib xyuas me nyuam yaus, cov 
chaw muab kev pab cuam rau tsev neeg, qhov kev pab cuam WIC rau (Cov Poj Niam, 
Me Nyuam Mos, thiab Cov Me Nyuam Yaus), cov koom haum saib xyuas txog kev noj 
qab haus huv thiab kev nyab xeeb ntawm me nyuam yaus, thiab ntau yam ntxiv. 

Cov kev koom tes no yog ib txoj hauv kev zoo tshaj plaws los txheeb xyuas cov me 
nyuam uas muaj teeb meem loj hlob qeeb, muaj kev xiam oob qhab, muaj mob los sis 
teeb meem kev noj qab haus huv uas tau kuaj pom, thiab lwm yam teeb meem ntsig 
txog kev loj hlob. Cov koom haum hauv zej zog no tsim kom muaj lub cib fim los kawm 
txog kev tshuaj xyuas cov me nyuam yaus thiab sib qhia txog cov chaw pab cuam hauv 
zej zog. Lub chaw koom tes nrog no tseem xa cov me nyuam uas tej zaum yuav muaj 
teeb meem qeeb hauv kev loj hlob los sis muaj kev xiam oob qhab, thiab cov uas tej 
zaum yuav xav tau kev pab cuam thaum ntxov, mus rau lwm qhov chaw pab. 

Cov niam txiv thiab cov neeg saib xyuas muaj lub luag hauj lwm dab tsi? 
Cov niam txiv thiab cov neeg saib xyuas me nyuam zoo li koj ua lub luag hauj lwm 
tseem ceeb hauv kev tshawb nrhiav me nyuam (child find). 

• Koj tuaj yeem xa koj tus me nyuam, me nyuam ntawm lwm tsev neeg, los sis me 
nyuam ntawm ib tug phooj ywg los koom. Cov niam txiv thiab cov neeg saib xyuas 
yog cov neeg tseem ceeb uas xa cov neeg tuaj koom qhov kev pab cuam no. 

• Koj tuaj yeem thov ncaj qha kom muaj kev soj ntsuam txog kev loj hlob rau 
tus me nyuam uas muaj hnub nyoog qis dua peb xyoos. 

• Koj tuaj yeem nqis tes ua thaum muaj kev tshuaj xyuas, kev ntsuas, thiab 
kev soj ntsuam tsev neeg, txhawm rau pab txiav txim seb koj tus me nyuam 
puas tsim nyog tau txais kev pab thiab seb koj tus me nyuam nrog rau tsev 
neeg xav tau kev pab dab tsi. 

Kuv yuav pab txhawb kev tshawb nrhiav me nyuam (child find) li cas? 
• Yog koj muaj kev txhawj xeeb txog tus me nyuam txoj kev loj hlob, koj tuaj 

yeem xa tus me nyuam ntawd mus nrhiav kev pab los ntawm koj tus kheej. 

• Pab cov phooj ywg thiab tsev neeg tiv tauj rau Lub Khoos Kas Rau Cov Me 
Nyuam Txij Thaum Yug Txog 3 Xyoos (Birth to 3 Program) yog tias lawv muaj 
kev txhawj xeeb txog lawv tus me nyuam. 

• Tham nrog koj tsev neeg thiab cov phooj ywg txog Lub Khoos Kas Rau Cov 
Me Nyuam Txij Thaum Yug Txog 3 Xyoos (Birth to 3 Program). 

• Siv cov cuab yeej los ntawm Lub Khoos Kas Rau Cov Me Nyuam Txij Thaum 
Yug Txog 3 Xyoos (Birth to 3 Program): Cov Cuab Yeej Siv Thawj 1,000 Hnub 
(dhs.wi.gov/birthto3/outreach-campaign.htm) txhawm rau pab lwm tus neeg 
kawm paub txog kev loj hlob ntawm me nyuam yaus, cov cim pib kev loj hlob 
qeeb thiab kev xiam oob qhab, thiab cov txiaj ntsig ntawm lub khoos kas. 

• Qhia cov ntaub ntawv hais txog Lub Khoos Kas Rau Cov Me Nyuam Txij 
Thaum Yug Txog 3 Xyoos (Birth to 3 Program) rau koj lub zej zog. 

https://dhs.wi.gov/immunization/index.htm
https://dhs.wi.gov/immunization/vaccine-programs.htm
https://dhs.wi.gov/immunization/vaccine-programs.htm
https://dhs.wi.gov/birthto3/outreach-campaign.htm
https://dhs.wi.gov/birthto3/outreach-campaign.htm
https://dhs.wi.gov/birthto3/outreach-campaign.htm
https://dhs.wi.gov/immunization/vaccine
https://wi.gov/immunization/index.htm

Cov ntaub ntawv uas tau muab hauv tsab ntawv 
tshaj xov xwm no raug nthuav tawm raws li 
U.S. Department of Education, Individuals with 
Disabilities Education Act (IDEA), thiab Part C Cov 
Kev Cai Lub Khoos Kas Muab Kev Pab Cuam Thaum 
Ntxov rau Cov Me Nyuam Mos thiab Cov Me Nyuam 
Yaus muaj Kev Xiam Oob Qhab. 

Cov ntaub ntawv uas tau muab hauv tsab ntawv 
tshaj xov xwm no raug nthuav tawm raws li 
U.S. Department of Education, Individuals with 
Disabilities Education Act (IDEA), thiab Part C Cov 
Kev Cai Lub Khoos Kas Muab Kev Pab Cuam Thaum 
Ntxov rau Cov Me Nyuam Mos thiab Cov Me Nyuam 
Yaus muaj Kev Xiam Oob Qhab. 

Txoj phiaj xwm kev pab 
cuam tsev neeg ua ntiag 
tug (IFSP) yog dab tsi? 

IFSP yog daim ntawv qhia kev 
rau koj tus me nyuam thiab 
tsev neeg kom muaj kev ua tiav. 
Nws yog qhov tsim tshwj xeeb 
rau koj, tsom mus rau yam uas 
koj pom tias tseem ceeb, thiab 
hloov pauv raws li koj tus me 
nyuam loj hlob tuaj. Nws yog ib 
txoj hau kev kom paub meej tias 
koj tus me nyuam tau txais kev 
lom zem ua ib tug me nyuam 
thaum kawm thiab loj hlob 
ntawm lawv tus kheej, nrog koj 
txhawb nqa lawv txhua kauj 
ruam ntawm txoj kev. 

Muaj kev pab cuam txhua qhov chaw uas koj tus me 
nyuam mus: cov chaw ib txwm muaj nyob hauv zej zog 
Koj pab pawg hauv Lub Khoos Kas Rau Cov Me Nyuam Txij Thaum Yug Txog 3 
Xyoos (Birth to 3 Program) xav kom koj tus me nyuam loj hlob thiab kawm tau tej 
yam tshiab nyob rau hauv cov chaw uas lawv twb siv sij hawm nyob lawm — tsis 
yog thaum muaj kev mus ntsib raws sij hawm teem tseg xwb. 

Ib puag ncig uas ib txwm muaj yog dab tsi? 
Ib puag ncig uas ib txwm muaj yog txhua qhov chaw uas koj tus me nyuam twb mus 
lawm, suav nrog cov neeg uas nws siv sij hawm nrog thiab tej yam uas nws twb ua 
lawm. Qhov no suav nrog tsev, tab sis kuj suav nrog qhov chaw saib xyuas me nyuam 
thiab lwm qhov chaw uas koj tus me nyuam twb paub thiab ib txwm nyob. 

Ib puag ncig chaw kawm paub uas ib txwm muaj tshwm sim raws li qhov ib txwm 
muaj tsis yog tsuas yog cov chaw tshwj xeeb xwb — tab sis nws suav nrog cov 
hauj lwm txhua hnub, tej yam uas tau ntsib thiab ua, thiab cov kev ua ub ua no uas 
twb yog ib feem ntawm koj tsev neeg thiab zej zog lub neej lawm. Cov men yuam 
mos thiab cov me nyuam yaus kawm tau zoo tshaj plaws los ntawm kev sib cuam 
tshuam txhua hnub nrog cov neeg lawv paub thiab nyob hauv cov chaw lawv paub. 

Vim li cas qhov no thiaj tseem ceeb? 
Kev muab cov kev pab cuam hauv qhov chaw uas koj tus me nyuam yuav siv lawv 
cov txuj ci tshiab tiag ntawd, yuav pab kom cov txuj ci ntawd nyob ruaj hauv lawv 
nco. Koj pab pawg Lub Khoos Kas Rau Cov Me Nyuam Txij Thaum Yug Txog 3 
Xyoos (Birth to 3 Program) xav paub seb koj tus me nyuam kawm li cas, coj tus cwj 
pwm, thiab cuam tshuam nrog tib neeg thiab qhov chaw uas tsim lawv lub ntiaj teb. 

Kev siv cov chaw uas koj tus me nyuam thiab tsev neeg twb siv sij hawm nyob 
ntawd lawm yuav pab kom koj tus me nyuam tau kawm thiab sim ua tej yam tshiab, 
thiab tseem pab kom koj nrog rau pab pawg npaj Kev Pab Cuam Rau Tsev Neeg 
(IFSP) nkag siab tias yam twg yuav ua tau zoo thiab yam twg yuav tsis zoo. Kev 
muab cov kev pab cuam rau koj tus me nyuam hauv lwm qhov chaw uas nws twb 
paub zoo lawm, nrog rau lwm tus neeg saib xyuas, yuav pab txhawb nqa thiab ua 
kom cov txuj ci tshiab ntawm koj tus me nyuam muaj zog tuaj, nyob rau hauv cov 
chaw uas nws yuav siv cov txuj ci ntawd tiag. 

Cov kev pab cuam raug teem sij hawm li cas? 
Cov kev pab cuam yog tsim los raws li qhov uas koj tsev neeg thiab koj tus me nyuam 
nyiam thiab lawv cov kev ua niaj hnub, suav nrog qhov chaw thiab lub sij hawm uas 
cov yam ntawd tshwm sim. Qhov no tej zaum yuav txhais tau tias yog kev xyaum ua 
tej yam hauj lwm thaum lub sij hawm da dej tiag, los sis xyaum sib cuam tshuam nrog 
lwm cov me nyuam thaum nyob hauv chaw saib xyuas me nyuam. 

Pab pawg IFSP, uas muaj koj koom nrog, yog tus txiav txim tias cov kev pab cuam 
yuav muaj nyob qhov twg thiab thaum twg. Nco ntsoov tias, yuav tsum tau muaj 
ntawv tso cai qhia ntaub ntawv ua ntej koj pab neeg yuav tham txog koj tus me 
nyuam txoj kev loj hlob nrog lwm tus neeg saib xyuas, xws li tus neeg saib xyuas 
me nyuam. 

ThiabThov txaus siab nyeem tsab xov xwm no uas sau los ntawm Wendy Overturf, Tus 
Kws Tshaj Lij Txog Kev Mob Siab Rau Pab Txhawb thiab Tus Saib Xyuas Chaw Pab Cuam 
rau WI FACETS. 

Cov dej num ua txhua hnub uas pab txhawb kev loj 
hlob ntawm kev paub lus 
Los ntawm Wendy Overturf 

Kev loj hlob ntawm kev paub lus yog qhov tseem ceeb heev rau kev nyeem ntawv, 
vim tias cov me nyuam yuav tsum tau nkag siab cov lus ua ntej lawv thiaj li yuav 
nkag siab tau yam lawv nyeem. Kev paub cov lus zoo thiab muaj cov txuj ci kev 
mloog zoo pab cov me nyuam nkag siab zoo txog cov zaj lus, ua raws li cov lus qhia, 
thiab lees paub txog yuav siv cov lus li cas. Thaum cov me nyuam muaj peev xwm 
qhia tau lawv tej kev xav thiab nkag siab lwm tus, nws yuav yooj yim dua rau lawv 
los txuas cov suab rau cov lus thiab nkag siab cov kab ntawv nyeem. Kev tsim kom 
muaj peev xwm siv lus thaum tseem yau muab lub hauv paus muaj zog rau cov me 
nyuam kom lawv muaj kev ntseeg siab thiab nyeem ntawv tau zoo. 

Kev txhawb nqa koj tus me nyuam txoj kev loj hlob ntawm kev hais lus hauv tsev 
tsis tas yuav muaj kev cob qhia tshwj xeeb los sis cov khoom siv raug nqi kim. Nws 
tsuas xav tau lub sij hawm, kev mob siab rau, thiab kev sib cuam tshuam txhua 
hnub xwb. Cov niam txiv muaj lub luag hauj lwm tseem ceeb heev hauv kev pab 
cov me nyuam tsim kom muaj peev xwm sib txuas lus, thiab qhov zoo yog tias ntau 
txoj hau kev uas zoo tshaj plaws ntawd yeej siv tau yooj yim hauv lub neej txhua 
hnub. Los ntawm kev siv zog thiab npaj siab hauv txoj kev koj hais lus, mloog, thiab 
sib tham nrog koj tus me nyuam, koj tuaj yeem tsim tau ib puag ncig uas muaj ntau 
yam lus los pab txhawb koj tus me nyuam txoj kev loj hlob. 

Ib yam uas yooj yim tshaj plaws thiab muaj txiaj ntsig zoo tshaj plaws uas koj ua tau, 
yog kev tham nrog koj tus me nyuam thoob plaws hauv ib hnub. Qhia txog yam koj 
tab tom ua, piav txog qhov chaw koj nyob, thiab koom nrog lawv hauv kev sib tham. 
Piv txwv li, thaum ua zaub mov, koj yuav hais tau tias, "Kuv tab tom txiav cov txiv 
apples." Cov ntawd nkig thiab qab zib. Kev qhia ua piv txwv li no pab kom cov me 
nyuam tau kawm cov lus tshiab thiab cov qauv kab lus tshiab. Txawm tias koj tus me 
nyuam tseem tsis tau hais tau cov kab lus kom tiav los xij, kev hnov   lwm tus siv lus 
tsis tu ncua yuav pab kom nws kawm tau tias kev sib txuas lus ua hauj lwm li cas. 

“Ib yam uas yooj yim tshaj plaws thiab muaj txiaj ntsig zoo tshaj plaws uas koj 
ua tau, yog kev tham nrog koj tus me nyuam thoob plaws hauv ib hnub..” 

Kev nyeem ua ke yog lwm txoj hauj lwm tseem ceeb uas txhawb kev loj hlob kev 
paub lus. Muab sij hawm tseg txhua hnub los nyeem cov phau ntawv uas koj tus 
me nyuam nyiam. Ua kom muaj kev sib tham los ntawm cov nug lus, taw qhia rau 

Ib lo lus nug rau koj pab 
pawg IFSP: 

Koj pab pawg tau teem sij hawm 
mus ntsib kom paub tseeb tias 
cov kev pab cuam tshwm sim 
hauv lub sij hawm, raws txoj kev 
uas hloov pauv tau uas haum 
rau koj tus me nyuam thiab koj 
tsev neeg qhov xav tau thiab cov 
tseem tseeb ua ntej? 

Cov ntaub ntawv uas tau muab hauv tsab ntawv 
tshaj xov xwm no raug nthuav tawm raws li 
U.S. Department of Education, Individuals with 
Disabilities Education Act (IDEA), thiab Part C Cov 
Kev Cai Lub Khoos Kas Muab Kev Pab Cuam Thaum 
Ntxov rau Cov Me Nyuam Mos thiab Cov Me Nyuam 
Yaus muaj Kev Xiam Oob Qhab. 

Cov ntaub ntawv uas tau muab hauv tsab ntawv 
tshaj xov xwm no raug nthuav tawm raws li 
U.S. Department of Education, Individuals with 
Disabilities Education Act (IDEA), thiab Part C Cov 
Kev Cai Lub Khoos Kas Muab Kev Pab Cuam Thaum 
Ntxov rau Cov Me Nyuam Mos thiab Cov Me Nyuam 
Yaus muaj Kev Xiam Oob Qhab. 

cov duab, thiab txhawb kom koj tus me nyuam twv seb yuav muaj dab tsi tshwm 
sim ntxiv. Koj tsis tas yuav nyeem txhua lo lus hauv nplooj ntawv. Qhov tseem  
ceeb tshaj plaws yog qhov kev sib tham uas koj tsim los ntawm zaj dab neeg ntawd. 
Qhov no pab cov me nyuam txhim kho lawv lub peev xwm nkag siab, nthuav  
dav cov lus lawv paub, thiab kawm txog txoj kev tsim cov dab neeg. 

Kev ua si kuj yog ib lub sij hawm tseem ceeb rau kev kawm lus. Txawm tias koj 
tus me nyuam tab tom siv cov khoom ua si los tsim yam sib txawv, ua si nrog me 
nyuam roj hmab, los sis ua txuj ua zaub mov noj los xij, koj tuaj yeem koom nrog 
thiab qhia cov lus ntxiv rau lawv cov kev ua hauj lwm ntawd. Ua raws li koj tus me 
nyuam txoj kev ua thiab piav qhia txog yam uas lawv tab tom ua, muab tswv yim los 
pab kom lawv ua si tau ntxiv. Piv txwv li, "Zoo li koj tus dais tshaib plab — peb yuav 
tsum muab dab tsi pub nws?" Hom kev sib cuam tshuam no txhawb kev xav thaum 
txhawb cov lus hauv lub ntsiab lus tseem ceeb. 

Lwm txoj hau kev pab tau zoo yog kev nthuav dav ntxiv rau yam uas koj tus me 
yuam hais. Yog koj tus me yuam hais ib lo lus xws li "tsheb," koj tuaj yeem teb rov 
qab los ntawm kev hais ib kab lus kom ntev dua, xws li: "Yog lawm, ntawd yog lub 
tsheb liab loj uas tab tom khiav ceev!" Qhov no tsis yog tsuas lees paub lawv qhov 
kev sim sib txuas lus xwb, tab sis tseem qhia txog hom lus uas muaj qib siab dua 
thiab nyuaj dua. Lub sij hawm dhau mus, cov me nyuampib ua raws li cov qauv no 
thiab siv cov kab lus ntev dua thiab muaj ntsiab lus ntxaws ntxiv. 

Kev mloog koj tus me nyuam kuj tseem ceeb thiab. Muab sij hawm rau koj tus me 
nyuam qhia lawv tej kev xav tawm, txawm tias yuav siv sij hawm ntev los xij. Tawm 
tsam qhov kev xav kom ua tiav lawv cov kab lus los sis kho lawv sai dhau. Hloov 
chaw ntawd, qhia tias koj txaus siab mloog yam lawv hais thiab teb rov qab nrog 
cov lus txhawb zog. Cov lus xws li "Qhia ntxiv rau kuv qhov chaw" thiab "Yog li yog 
lub tswv yim zoo heev" pab tsim kev ntseeg siab thiab txhawb kom cov tub ntxhais 
kawm txuas ntxiv mus. 

Thaum kawg, sim tsim kom muaj kev sib npaug ntawm lub sij hawm siv screen 
thiab kev sib cuam tshuam hauv lub neej tiag. Txawm hais tias tej txheej txheem 
kev kawm tej zaum yuav muaj txiaj ntsig, cov ntawd yuav tsum tsis txhob los hloov 
qhov kev sib tham thiab kev sib koom ua ke ntawm tej yam kev paub dhau los. Cov 
me nyuam kawm tau lus zoo tshaj plaws los ntawm kev sib cuam tshuam ncaj qha 
nrog lwm tus, qhov chaw uas lawv muaj peev xwm nug tau lus nug, tau txais lus teb 
los sis kev qhia, thiab xyaum siv cov lus raws li qhov xwm txheej tiag. 

Los ntawm kev siv cov tswv yim yooj yim no hauv koj lub neej txhua hnub, koj tuaj 
yeem pab txhawb kom koj tus me nyuam muaj kev loj hlob zoo hauv kev siv lus. 
Kev ua kom tsis tu ncua, kev ua siab ntev, thiab kev sib raug zoo yog yam tseem 
ceeb uas pab txhim kho kom muaj peev xwm sib txuas lus tau zoo heev. 

Cov me nyuam txhua tus loj hlob ntawm qhov chaw sib pab. Txawm li cas los xij, 
nws tseem ceeb heev uas cov niam txiv yuav tsum tau saib xyuas cov theem kev loj 
hlob ntawm lawv cov me nyuam (cdc.gov/act-early/milestones/), vim cov no pab 
qhia tau tias tus me nyuam tab tom kawm siv thiab nkag siab lus li cas. Yog koj xav 
tias koj tus me nyuam tsis tau tsim kho nws txoj kev hais lus raws li theem uas yuav 
tsum tau muaj, thawj qhov yuav tsum tau ua yog tham nrog tus kws kho mob me 
nyuam yaus los sis tus kws kho mob uas saib xyuas koj tus me nyuam. Lawv tuaj 
yeem pab txiav txim seb puas yuav tsum tau soj ntsuam ntxiv. Lawv tej zaum yuav 
pom zoo kom muaj kev soj ntsuam txog kev hais lus thiab lus, los sis cov kev pab 
cuam thaum ntxov. Yog pom tias muaj qhov qeeb hauv kev loj hlob, qhov kev pab 
cuam ntxov yog qhov tseem ceeb vim tias cov me nyuam yaus kawm thiab loj hlob 
sai heev thaum lawv tseem yau, thiab kev pab cuam los ntawm cov kws tshaj lij 
yuav pab tiv thaiv kom tsis txhob muaj teeb meem loj dua thaum koj tus me nyuam 
loj hlob tuaj. 

Yog koj xav nyeem ntxiv cov ntawv sau los ntawm Wendy, mus saib ntawm 
nplooj ntawv WI FACETS Family Engagement Newsletter (servingongroups.org/ 
newsletter) thiab sau npe kom tau txais nws! 

Kawm paub ntau ntxiv txog Lub Khoos Kas Rau Cov 
Me Nyuam Txij Thaum Yug Txog 3 Xyoos (Birth to 3 
Program) 
Daim ntawv tshaj qhia no yuav muab kev piav qhia xam tag nrho txog lub khoos 
kas: Wisconsin Lub Khoos Kas Rau Cov Me Nyuam Txij Thaum Yug Txog 3 Xyoos 
(Birth to 3 Program) Daim Ntawv Tshaj Qhia rau Thawj 1,000 Hnub, P-02928 (dhs. 
wi.gov/library/collection/p-02928) 

Phau ntawv qhia no yuav piav qhia txog cov kev txhawb pab thiab cov kev pab 
cuam uas muaj: Lub Khoos Kas Rau Cov Me Nyuam Txij Thaum Yug Txog 3 Xyoos 
(Birth to 3 Program) Cov Kev Pab Cuam ntawm Glance, P-03011 (dhs.wi.gov/ 
library/collection/p-03011) 

Phau ntawv no yuav pab kom koj nkag siab txog tias seb kev cuam tshuam pab 
thaum ntxov yuav pab koj tsev neeg thiab koj tus me nyuam txoj kev kawm thiab 
kev loj hlob mus ua ke li cas: Cov Kev Cuam Tshuam Pab Thaum Ntxov rau Cov 
Me Nyuam Mos thiab Cov Me Nyuam Tab Tom Xyaum Mus Kev Uas Muaj Kev Loj 
Hlob Qeeb thiab Xiam Oob Qhab hauv Wisconsin, P-03002 (dhs.wi.gov/library/ 
collection/p-03022) 

Ntau tsab yav tas dhau los ntawm cov ntawv xov xwm no yog muaj nyob hauv 
online: Txhua Yam Rau Cov Me Nyuam (All in for Kids): Lub Khoos Kas Rau Cov Me 
Nyuam Txij Thaum Yug Txog 3 Xyoos (Birth to 3 Program) Xyoo 2026 (dhs.wi.gov/ 
library/collection/akidsb-3-2026) 

❖

Cov ntaub ntawv uas tau muab hauv tsab  
ntawv tshaj xov xwm no raug nthuav tawm raws 
li U.S. Department of Education, Individuals with 
Disabilities Education Act (IDEA), thiab Part C  
Cov Kev Cai Lub Khoos Kas Muab Kev Pab Cuam 
Thaum Ntxov rau Cov Me Nyuam Mos thiab Cov  
Me Nyuam Yaus muaj Kev Xiam Oob Qhab. 

Txhua Yam Rau Cov Me Nyuam (All in for Kids): Lub Khoos Kas Rau Cov Me Nyuam Txij Thaum Yug Txog 3  
Xyoos (Birth to 3 Program) yog ib tsab ntawv xov xwm luam tawm los ntawm Wisconsin Department of  
Health Services rau cov me nyuam thiab cov tsev neeg nyob rau hauv Wisconsin Lub Khoos Kas rau Cov  
Me Nyuam Yug Kiag Los txog Hnub Nyoog 3 Xyoos. 
Wisconsin Lub Khoos Kas Rau Cov Me Nyuam Txij Thaum Yug Txog 3 Xyoos (Birth to 3 Program) yog ib lub khoos kas kev 
cuam tshuam pab thaum ntxov uas cog lus tias yuav pab cov me nyuam uas muaj hnub nyoog qis dua 3 xyoos uas muaj kev 
loj hlob qeeb thiab muaj kev xiam oob qhab thiab lawv tsev neeg. Lub khoos kas no koom tes nrog cov tsev neeg los pab tus 
me nyuam txoj kev loj hlob thiab txhawb nqa tsev neeg txoj kev paub, kev txawj, thiab lub peev xwm thaum lawv sib txuas lus 
thiab tu lawv tus me nyuam. Hais txog rau cov ntaub ntawv qhia paub ntau ntxiv, mus saib dhs.wi.gov/children/index.htm. 
Para leer este boletín en español, visite dhs.wi.gov/library/collection/akidsb-3-2026. 
Xav nyeem tsab ntawv xov xwm no ua Lus Hmoob, mus xyuas dhs.wi.gov/library/collection/akidsb-3-2026. 

Rau lwm hom lus ( 繁體中文, 简体中文, Deutsch, ةيبرعلا , русский, 한국어, Tiếng Việt, Deitsch, ພາສາລາວ, 
Français, Polski, हिंदी, Shqip, Tagalog, Soomaali): 608-266-5508. 

Koom nrog peb daim ntawv teev npe xa email 
Txhawm rau xa kom sai dua, mus sau npe txais tsab ntawv xov xwm no ua es lev 
thaus niv thiab lwm yam email hais txog Lub Khoos Kas Rau Cov Me Nyuam Txij 
Thaum Yug Txog 3 Xyoos (Birth to 3 Program): 

• Mus rau nplooj vev xaib Teev Npe Txais Xov Xwm Hauv Email txog Medicaid 
Txoj Kev Saib Xyuas Mus Ncua Sij Hawm Ntev (dhs.wi.gov/dms/ltc-email-
signup.htm). 

• Swb nqis thiab nias rau qhov link Cov Ntaub Ntawv Txog Lub Khoos Kas 
Rau Cov Me Nyuam Txij Thaum Yug Txog 3 Xyoos (Birth to 3 Program) rau 
Cov Tsev Neeg. 

• Qhia koj tsev neeg thiab tej phooj ywg hauv lub khoos kas kom sau npe tib 
si thiab! 

